
Gagauziyanın 28-ci yıldönümünä karşı Kırım ayın 16-da Komrat kasabasının “Hoca Nastradin” uşak başçasın-
da oldu pek gözäl bir sıra, ani baaşlanmıştı Gagauziyanın 28-ci yıldönümünä hem gagauz yazıcısı hem Akademii, 
“Ana Sözü” gazetasının baş redaktorunan Todur ZANETlan buluşmaya.

“Çancaaz” ansamblisi diplomatların
cannarında can sıcaklıı yarattı

Gagauziya (Gagauz Yeri)
28-ci yıldönümü kutluca olsun!

Kırım ayın içindä 
Gagauziyanın Ay-
dar küüyündän 
“Çancaaz” uşak an-
samblisi, Kişinevda 
bulunan pek çok 
yabancı diplomatiya 
misiyalarına uura-
yıp, orada gagauz-
ların Survaylan hem 
Eski Eni Yıllan ilgili 
adetlerinnän sırala-
rı gösterdilär hem 
gagauz türkülerini 
çaldılar.

Kırım ayın ayın (dekabri) 12-13 
günnerindä Kazakistanın baş ka-
sabasında Astanada geçti seftä olan 
“Qazaq kuresi” (kazak milli güreşi) 
dünnää çempionatı, neredä Moldo-
va komandasında güreşän kongazlı 
İvan İKİZLİ bronza medaliyi ka-
zandı. 

Nicä açıkladı GRT kompaniyasına 
kendsi İvan İKİZLİ ½ finalda o tarat-
mış kirgiz güreşçisinä, ama 3-cü er için 
güreştä ensemiş özbekistannı sport-
smenı.

İvan İKİZLİ dokuz yaşından beeri 
güreşer hem büünkü gündä oldu Gaga-
uziyanın hem Moldovanın en başarılı 
güreşçilerindän birisi. Sade 2022-ci 
yılda İspaniyada geçän serbest güreştä 
dünnää çempionatında hem Astana-
da o bronza medalilerini kazandı hem 
Moldovanın serbest gürestä çempiona-
tında altın medaliyi aldı.

İvan İKİZLİ 
genä pyedestalda

Gagauziya Başkankası İrina 
VLAHın 2022-ci yılın Kasım ayın 25-
dä alınan № 242 Kararınnan gazeta-
mızın Baş redaktoruna, akademää, 
poeta, yazıcıya, dramaturga, folk-
lorcuya, sțenaristä, publțista Todur 
ZANETä “Gagauz Yeri” Ordenı ve-
rildi.

Todur ZANET “Gagauz 
Yeri” Ordenı kableti

4-cü sayfa

Aleksandr STOYANOGLU urgula-
dı, ani “bir şüpesi dä yok ondan, ani 
Moldova-Leaks saytında yayınnanan 
yustițiya ministrusununa Sergey LİT-
VİNENKOnun yazışması aslıdır, çün-
kü kimär erdä Sergey LİTVİNENKO 

yazêr, ani kapanda benim için kamera 
hazır da ona hemen o kameranın patre-
dini yollêêrlar”.

Aleksandr STOYANOGLU deer: 
“kimisi hiç bilmeer dä nekadar “son-
suz kuvedä saabi” o ministr. O biler, 

nesoy notaları kayaceklar prokuror-
lar, ne türlü karar alaceklar daavacı-
lar. Bundan sora var mı şüpä o üzerä, 
nicä Üüsek daavacılık Palatası hem 
prokurorlar benim işlerimä baskı 
yaptılar?” 

Aleksandr STOYANOGLU sorêr: 
“Telegram kanalında yayınnan ya-
zışmalarından sora, bän taa lääzım 
mı kimä sä annadıyma, ani bana 

karşı prestupleniye yapıldı? Hepsi 
prestupniklär daavacılık kuvedinin 
önderciliindä bulunêrlar. Şindi anna-
şıldı, neçin Maya SANDU imzalamêêr 
benim iştän alınmamı için emiri”.

Moldovanın gagauz olan Baş 
prokuroru Aleksandr STOYA-
NOGLUnun açıklaması bura-
da: https://www.youtube.com/
watch?v=hbe3UDMjiaI&t=1s.

“Yustițiyanın uzurpațiyası”: Aleksandr STOYANOGLU 
Moldova yustițiya ministrusunun iştän alınmasını isteer

Moldova-Leaks saytı tarafından Telegram kanalında Moldova politika-
cıların yazışmasının ortalaa akıtmasından sora, bir zakonsuz işindän alınan 
Moldovanın gagauz olan Baş prokuroru Aleksandr STOYANOGLU, sus-
masını kesip, büük bir açıklama yaptı, neredä Moldova yustițiya ministru-
sununa Sergey LİTVİNENKOya karşı aar kabaatlar attı hem onun iştän 
alınmasını istedi.

Türkiye Respublikasının dışişleri 
Bakanı Mevlüt ÇAVUŞOĞLU, ken-
disinin internet sayfasında Kırım 
ayaın (dekabrinin) 7-dä bildirdi, 
ani Türkiyenin stratecik ortaa olan 
Moldovanın dışişleri ministrusunu 
Niku POPESKUyu (Nicu Popescu) 
İstanbulda aarladılar.

Nicä açıkladı Türkiye Respublika-
sının dışişleri Bakanı Mevlüt ÇAVU-
ŞOĞLU bu zamanda Niku POPES-
KUylan ikili görüşmelär konuşuldu.

Canabisi urguladı, ani, başta Uk-
rayna olmak üzerä, masa başında halk-
lararası hem bölgelärlän ilgili konular 
görüşüldü. Buluşmadan sora Mevlüt 
ÇAVUŞOĞLU hem Niku POPESKU 
ortak pres-konferențiya yaptılar.

Dışişleri ministruları İstanbulda buluştular

Buluşmak zama-
nında ikili işbirlii pers-
pektivaları konuşuldu. 
Ayırıca, Moldova ta-
rafı şükür etti o yar-
dımnar için, ani Ko-
vid salgını zamanında 
Türkiye tarafından 
Moldovaya yapıldı 
hem o proektlar için, 
ani Moldovada çiftçi-
lik hem korunmak uu-
runda yapılêr.

Moldova ministularına T.C. Kişinev Büükelçisinin saygı vizitı
Kırım ayın (dekabri) 15-dä Türkiye Kişinev Büükelçisi Uygar Mustafa 

SERTEL birär saygı vizitı yaptı Moldovanın çiftçilik çorbacılıı hem iye-
cek industriyası ministerliinä hem da Moldovanın korunmak ministerliinä, 
neredä buluştu ministrularlan Vladimir BOLEAylan hem Anatoliy NOSA-
TIYlan.

Kırım ayın (dekabri) 16-da Mol-
dovanın Üstolan Durumnarı Komisi-
yası karar aldı 6 TV kanalın (Primul 
în Moldova, Accent TV, NTV Moldo-
va, RTR Moldova, TV6 hem Orhei 
TV) yayın lițenziyalarını üstolan du-
rumu zamanı kadar durgutmaa.

Kararda yazılı ani, bu kanallar Mol-
dova içindä Rysiyanın propagandasına 
izmet edärmişlär hem Rusiyanın Uk-
raynada cengini dooru annatmarmışlar.

Kapanan kanalların jurnalistleri 
22.12.2022 günü Moldova Parlamen-
tının önündä protest mitingındı yaptı-
lar, neredä açıkladılar, ani bu kararlan 
jurnalistlerin aazlarını kapadêrlar hem 
Moldovada țenzura koyulêr.

6 TV lițenziyaları
durguduldu

2022-ci yılın Kırım ayın (dekab-
ri) 1-dä Moldova Paralamentı, bir 
partiyanın 55 sesinnän, kabletti 
Moldova Respublikasının eni Seçim 
kodeksını, angısına görä Gagauziya 
(Gagauz Yeri) avtonomiyasının yok 
edilmesinä de-yüre yolunu açtı.

Bu konuylan ilgili, Gagauziya Halk 
Topluşun deputatları Kırım ayın (de-
kabri) 6-da bir açıklama kablettilär, 
neredä doorudan söledilär, ani Moldo-
va Parlamentı hem Moldova Respub-
likasının büünkü kuvetleri çiinedilär 
Gagauziyanın haklarını hem Moldova 
Konstituțiyasının 111-ci statyasını, bu-
nunnan Gagauziya (Gagauz Yeri) av-
tonomiyasının yok edilmesinä de-yüre 
yolu açıp.

Bu işi doorutmak için, GHT depu-
tatları danışêrlar Moldova Prezidentı-
na hem Moldovada bulunan halklara-
rası hem diplomatiya misiyalarına.

Not. Gagauziya deputatlarının 
seslerini işitmäk erinä, Moldovada 
hemen en üüsek uurlarda er alan 
kişilär çeşitli TV kanallarından baş-
ladılar açıktan baarmaa, ani “Gaga-
uziya (Gagauz Yeri) özel hak statusu 
için” Zakonun kabledilmesi bu büük 
bir yannışlık hem, ani Gagauziyaya 
yok etmää lääzım.

Bu Seçim kodeksı Gagauziyayının yok edilmesinä de-yüre yolunu açtı

TİKA Başkan Yardımcısı Dr. Mah-
mut ÇEVİK bildirdi, ani bu proektların 
içindä gagauzlarlan da ilgili proektlar 
da var. Hepsi poektların önemni ol-
duklarını urgulayarak, Canabisi açık-
ladı, ani bu 5 bin proekt verdi kola-
yını binärcä student en üüsek uurda 
üürenmäk kabletsinnär hem üürenmiş 
olsunnar. Saalık sektorunda poektlar 
da 1,5 milion insana saalık koruması-
nın uurunda izmettä bulunêr.

Öbür taraftan Canabisi urguladı, 
ani Evropa Birlii (EB) bu bölgeyä kar-
şı açık üzlän bakmêêr hem burasının 
tanıtmasını için kullandıı açıklamalar-

da Türkiyeyi için işindän dışarda tuta-
cek terminologiyayı kullanêr.

6 genişlemä proțesını geçirän EB 
en büük genişlemeyi yaptıı 2004-cü 
yılda, 10 devleti birlää aldıında bilä 
Balkannardan aza devlet almadı.

Dr. Mahmut ÇEVİK dedi: “Brdo 
seminarında Sloveniya hep o ritorika-
yı tekrarladı. EB “Batı Balkan mem-
leketlerini EBdä görmäk isteeriz” 
deer. EB önceliklän “Batı Balkan” 
tanımına açıklık getirsin. Eer bölä 
bir bölgä varsa “Dou Balkan” nere-
sidir?”

Kaynak: gazetebalkan

TİKA Balkannarda 5 bindän
zeedä proekt ömürä geçirdi

Türk İşbirlii hem Koordinaţiya Agenstvosunun (TİKA) Başkannıında 
Balkanlarda delgațiyayı kablederäk,  TİKA Başkan Yardımcısı Dr. Mah-
mut ÇEVİK açıkladı, ani “Balkannarın sektor hem ekonomika tarafından 
dengeli kalması için TİKA Balkannarda 5 bindän zeedä proekt ömürä ge-
çirdi”.

“Halklararası aşçılar hem baş 
aşçılar yarışması – 2022”ndä 40 
memlekettän 2000 aşçı hem baş aşçı 
pay aldılar. Moldovadan aşçılar, 11 
altın hem 5 gümüş medali kazanarak, 
burada, komanda uurunda, birinci eri 

Moldova aşçıları birinci oldular

Kasımın 30-da Moldovanın 
Energetikada Uygulama Milli 
Agenstvosu (ANRE) şafklar için, 
paaları üüseldip, eni tariflär kur-
du: Premier Energy için – 5,91 luy 
kVt/saat (24 % kalktı), FEE Nord 
için – 5,60 ley kVt/saat (16,4 % 
kalktı). 

Pravitelstvo adêêr, ani kimi vatan-
daşlara deyni bu paa kalkmasından 
zararları geeri çevirmää, ama... gelän 

Paalar, insannarı diil dalamaa, 
ama paaralamaa başladılar

aydan. Bunun için açıklama yaptı Mol-
dovanın İş hem cümne koruma minis-
terliin ministrusu Marçel SPATAR.

İstanbulda geçän “Halklararası aşçılar hem baş aşçılar yarışması – 
2022”ndä Moldovadan katılan aşçıları yarışmada birnci eri aldı.

aldılar hem yarışmanın baş kuboo-
nu kazandılar. Moldovaya döndüktän 
sora, moldovalı aşçılar, Türkiye Kişi-
nev Büükelçliinä gelip, Büükelçi Uy-
gar Mustafa SERTELlän kendi sevinç-
lerini paylaştılar.

Bu gözäl hazırlanmış hem donak-
lanmış sırada pay aldılar gimnaziyanın 
4-9 klasların üürencileri, üüredicilär 
hem ana-bobalar. Sıra, adetä görä, 
Moldovanın hem Gagauziyanın gim-
nalarının çalmasınnan başladı. Nedän 
sora da, bu sırayı hazırlayan gagauz 
dili hem literaturası uurunda üüredi-
ciyka Vera Afanasyevna ARAKELÄN 
kısadan annattı gimnaziyanın paalı 
musaafirleri için, gösterildi kinolar, 
ani annadardılar yazıcının hem resim-
cinin yaratmak ömürünü hem da, belli 

ki, uşaklar okudular Todur ZANETin 
peetlerini. Ara sıra, gimnaziyan oyun 
ansamblisinin artist üürencileri gagauz 
halk oyunnarını oynadılar.

Ama buluşmanın ana kunusu “Aya 
Mariya” kiyadınnan tanışmak olduu 
için, ilktän onun avtoru annattı nasıl 
hem neçin yazıldı bu kiyat, annattı 
nicä ortak çalıştılar kiyadı donaklayan 
resimciylän Mihail ARABACIylan. 
Bunun ardına da kiyadın resimcisi 
paylaştı uşaklarlan o havezliklän, an-
gısınnan resimnerini yaptı hem nesoy 

onnar, avtorlan omuz-omuza, çalıştı-
lar, ani resimnär kiyadın annatmasını 
açıklasınnar hem zenginneştirsinnär.

Buluşmanın sonunda avtor en seç-
kin üürencilerä kendi “Aya Mariya” 
novelasının baaşladı.

“Aya Mariya” kiyadın avtorunnan hem resimcisinnän buluşma
Gagauziyanın 28-ci yıldönümünnän hem “Aya Mariya” kiyadın dünneyä 

gelmesinnän ilgili olarak, 2022-ci yılın Kırım ayın (dekabri) 16-da Komra-
dın Stepan KUROGLU gimnaziyasının muzeyindä oldu bir buluşmak ga-
gauz resimcisinnän Mihail ARABACIylan hem kiyadın avtorunnan, “Ana 
Sözü” gasetasının baş redaktorunnan, yazaıcıylan hem Akademiklän Todur 
ZANETlän.

Verilän ödüllerin arasında vardılar: 
“Gagauz Yeri” Ordenı, “Mihail ÇA-
KİR” Ordenı, “Gagauziyanın şannı 
Vatandaşı”, “Gagauziyanın kıymetli 
kultura zaametçisi”, “Gagauziyanın 
kıymetli pedagogu”, “Gagauziyanın 

kıymetli mediţina zaametçisi”, “Gaga-
uziyanın kıymetli çiftçilik zaametçisi”, 
“Gagauziyanın kıymetli içişleri organ-
narı zaametçisi” nışannarı hem “Ga-
gauziya Başkanın hem Halk Topluşun 
Gramotası”.

Ödül vermä yortulu 
sıranın sonunda Gaga-
uziya Başkankası İrina 
VLAH hem Gagauzi-
ya Halk Topluşu Başı 
Dimitriy KONSTAN-
TİNOV kutladılar eni 
ödül kabledenneri Ga-
gauziya (Gagauz Yeri) 
avtonomiyanın 28-ci 
yıldönümünnän.

Ödül kabledenne-
rin arasında vardı “Ana 
Sözü” gazetasının Baş 

redaktoru, akademik, poet, yazıcı, dra-
maturg, folklorcu, sțenarist, publțist, 
“Gagauz Milli Gimnası”nın  avto-
ru Todur ZANET ta, angısına verildi 
“Gagauz Yeri” Ordenı “çok yıllar bi-

lim hem yaratmak zaametleri, üüsek 
profesionalizması hem kendi işinä 
candan baalılıı için, gagauz dilin hem 
literaturasının diriltmesi, ilelrletmesi 
hem koruması izmetindä büük yararlar 
göstermesi için, avtonomiyanın politi-
ka hem hakk uurunda temelleşmesindä 
büük hem önemni katkıda bulunması 
hem aktiv pay alması için, çetin vatan-
daşlık pozițiyası için”.

Kıymetli insannara Gagauziya ödülleri verildi
Kırım ayın 22-dä, Moldova Parlamentı tarafından 1994-cü yılın Kırım ayın (dekabri) 23-dä “Gagauziya (Gagauz 

Yeri) özel hak statusu için” Zakonun kabledilmesinin 28-ci yıldönümünä karşı, Komrat Kultura binasında oldu yor-
tulu sıra, neredä Gagauziyanın öndercileri verdilär avtonomiyanın ödüllerini Gagauziyanın kurucu veterannarına, 
vraçlara hem üüredicilerä, çiftçilik zaametçilerinä, bilim hem kultura insannarına, devlet işçilerinä.

Prezentațiya götürdü Avdarma 
küüyün istoriya muzeyin direkto-
ru Elena KARAMİT, angısı başlattı 
prezentațiyayı, artık istoriya olan hem 
“CAN ACISI” aaraştırma konkursunu 
annadan foto hem video materiallarlan, 
daldırıp o günü muzeydä bulunan mu-
saafirleri o titsi aaçlık 1946-1947 yılla-
rına. Musaafirlerin arasında sa vardılar 
“CAN ACISI” aaraştırma konkursunu 
hazırlayannar hem onda pay alannar, 
vardılar Gagauziya Halk Topluşun eski 
hem eni deputatları, Gagauziya küüle-
rin kimi primarları, vardılar popazlar, 
bilim adamnarı, aaraştırmacılar hem 
sıradan insannar.

Bü önemni girişi yaparak, Ele-
na KARAMİT, başladı laf vermää 
muzeydä bulunan insannara, kısadan 
annadarak onnarın “CAN ACISI” aa-
raştırma konkursunda rollerini hem 
“Can acısı” kiyadında pay almalarını. 
Başta Avdarma küüyün istoriya muze-
yin kurucusu İgnat KAZMALI olarak, 
sıravardı söz aldılar konkursta pay alan 
üürencilär, aaçlıı geçirän hem aaçlık 

için annadan avdarmalıykalılar Akse-
niya İvanovna KIRMA hem Vasilisa 
Kirilovna GARGALIK (Tumba), “Ga-
gauziyada 1946-1947 yıllarda Aaçlık 
kurbannarını Anmak Günü” bakılma-
sını zakon uuruna getirmeyä çalışan 
hem başaran Gagauziya Halk Topluşun 
ozamankı deputatları Elena KARA-
MİT, Ekaterina JEKOVA, Aleksandr 
TARNAVSKİY hem Mihail JELE-
ZOGLU (“Gagauziyada 1946-1947 
yıllarda Aaçlık kurbannarını Anmak 
Günü” bakılmasının GHTya danışma-
sını 2018-ci yılda hazırladılar ozaman-
kı GHT deputatları Elena KARAMİT 
hem Ekaterina JEKOVA), Avdarma 
küüyün primarı Marina KAPSAMUN, 
Çeşmäküüyün primarı Sofiya JEKO-
VA, Tomay küüyün primarı Födor 
TOPÇU, Gagauziyada 1946-1947 yıl-
larda Aaçlık kurbannarını Anmak Gü-
nünü kurmaa hem onu Canavar ayın 
(oktäbri) 19-da bakmaa teklif edän 
Akademik hem yazıcı Todur ZANET, 
Aaçlık kurbannarını Anmak Günün 
kabledilmesindän arka olan Dr. Kons-

tantin TAUŞANCI 
hem cümne insanı 
Leonid DOBROV, 

aaçlıı hem istoriyayı aaraştıran Kons-
tantin KURDOGLU, Avdarma küüyün 
popazı Ay-Boba Konstantinın hem 
başkaları.

Prezentațiyadan sora hepsinä 
muzeydä bulunannara baaşlandı birär 
“Can acısı” kiyadı da insannar, aaçlık 
kurbannarını anmak için hem onnarın 
anmak taşlarına çiçek koymak için 
geçtilär Avdarma küüyün “ACI KÖ-
ŞESİ” Memorialına hem gittilär Av-
darma küüyün mezarlıında çasovneyä, 
angısının merkez taşında yazılı:

“Bu çasovnä ayozlandı Panaiya-
nın “Mayıllık” ikonasının hatırına 
hem kuruldu büük zeetlär içindä 
ölän avdarmalıların anmasına:

– 1941-1945 yıllarında tiftan ölän 
575 kişiyä;

– 1946-1947 yılında aaçlıktan 
ölän 583 kişiyä.

(Onnar çoyu bu erdä topluca gö-
mülü).

Hepsinin adları “ACI KÖŞESİ” 
memorial kompleksında granit taş-
larında oymaylan yazılı.

ALLAA HEPSİNİ RAAMET 
ETSİN…

19.10.2019”

Nedän sora da “Can acısı” kiyadın 
hem “CAN ACISI” aaraştırma konkur-
sun mețenatının  İlya KAZMALInın 
hem bütün KAZMALIlar aylesinini 
adından, Gagauziyada 1946-1947 yıl-
larda Aaçlıkta raametli olannarın can-
narı için bir pomana sofrası kuruldu.

Not. Kiyat “Can acısı” (Сбор-
ник ученических исследователь-
ских работ «Боль души») tipara 
hazırladı Avdarma küüyün istoriya 
muzeyindä. Tirajı – 1000 taanä.

Akseniya İvanovna KIRMA:
“Duşmanın duşmanı da aaçlık görmesin!”
(Avdarma küüyün istoriya muzeyindä “Can acısı” kiyadına prezentațiya)

Kırım ayıın (dekabri) 17-dä Avdarma küüyün istoriya muzeyindä oldu prezentațiya eni çıkan 1946-1947 yılla-
rında aaçlıı annadan “Can acısı” kiyadına, angısı topladı içinä Avdarma küüyün istoriya muzeyin kurucusunun 
İgnat KAZMALInın teklifinä görä yapılan “Gagauziyada 1946-1947 yıllarda olan aaçlıın 70-ci yıldönümünä “CAN 
ACISI” aaraştırma konkursunda toplanan aaçlıı geçirennerin annatmalarını.

Kutlama sırası başladı Kişinevun 
merkez mezarlıında bulunan Aydın-
nadıcımızın hem Apostolumuzun, 
Protoierey Ay-Boba Mihail ÇAKİRin 
hem onun eşinini İrinanın mezarına 
çiçek koyulmasından hem saygı du-
ruşundan, neredä pay aldıar “Mihail 

“Uzieyälet / Son düüş” spektaklisi 
(dramaturg – Mihail REZUNEȚ, Re-
jisör – Anatoliy RADULOV) koyuldu 
gagauz Milli teatrusunun sțenasında 
2022-ci yılında bakılan yazıcı Dionis 
TANASOGLUnun 100-cü yıldönümü 
hatırınnan.

Spektalidän sora da anılmış gagauz 
türkücüleri Andrey İVANOV hem İvan 
BABOV, teatru kollektivınnan barabar, 
siiredicilerä deyni çaldılar eni yazılan 
gagauz Milli teatrusunu gimnasınnan 
(laflar – Todur ZANET, Muzıka – İlya 
FİLEV). Nedän sora da, teatrunun 
25-ci yuldönümünnän ilgili olarak, 
teatruyu kutladılar Gagauziya kultura 
Upravleniyanın başı Marina SEME-
NOVA hem TÜRKSOYda Azerbaycan 
temsilcisi, sekretar Elçin GAFARLI.

Kutluca olsun, gagauz Milli teatru-
su!

Bu yıl Kişinevda Moldova Res-
publikasının Teatruculular Birlliinin 
XXİ-ci premiyalar Galasına “Dionis 
TANASOGLU” gagauz Milli teatru-
su rus dilindä “Körların memleke-
ti” spektaklisinnän 5 nominațiyada 
ödül kazandı.

“Dionis TANASOGLU” ga-
gauz Milli teatrusunun kazanan 
nominațiyadan premiyalar bunnar 
oldu:

“Pötr BARAKÇI adına premiya” 
– kabletti Valentina TERZİNOVA;

“En islää dramaturgiya spektak-
lisi” – “Körların memleketi” spektak-
lisi (rejisör – Denis BABURİN);

“En islää horeografiya hem plas-
tika” – Olga YAKİMÇENKO hem Di-
mitriy AHMADİYEV;

“İkinci planın en islää karı oyun-
cusu” – Natalya İVANÇUK;

“En islää öndercilik hem me-
necement” – Mihail KONSTANTİ-
NOV.

“Uzieyälet / Son düüş” spektaklisinin 
premyerası hem teatrunun 25-ci yuldönümü

Kırım ayın (dekabri) 11-dä Gagauziyanın Çadır kasabasında bulunan “Dionis TANASOGLU” gagauz Milli te-
atrusu (GMT), kendisinin kuruluşunun 25-ci yuldönümü kutlamaları çerçevesindä, gösterdi Dionis TANASOGLU-
nun “Uzun Kervan” romanına görä hazırlanmış eni spektklinin “Uzieyälet / Son düüş” premyerasını.

ÇAKİR” bibliotekasının direktoru 
Anjela VİNTİLÊ (Angela Vintilă), 
Moldova gagauzların cümne kuru-
luşun başı Nikolay TERZİ, Gagau-
ziya Radio hem Televideniye (GRT) 
cümne Kompaniyasının Gözledici 
komitetın predsedateli Mihail VLAH 

hem bu kompaniayanın zaametçile-
ri Polina BARBOVAylan Valentina 
KOROLÄK, Akademik hem yazıcı, 
“Ana Sözü” gazetasının baş redaktoru 
Todur ZANET.

Bundan sora kutlama sırası ilerle-
di bibliotekanın okuma zalında. Sı-
rayı açtı biblioteka direktoru Anjela 
VİNTİLÊ (Angela Vintilă), angısı kı-
sadan annattı bibliotakanın kurulması 
için, onun fondları hem yaptıkları için. 
Nedän sora kutlama sözlerini söledilär 
hem bibliotekaya baaşışlarını verdilär 
“B.P.Haşdeu” milli bibliotakasının 

direktor yardımcısı hem özelli bib-
liotekalardan sorumnu olan Tatyana 
KOŞERİ (Tatiana Coşeri), Moldova 
gagauzların cümne kuruluşun başı Ni-
kolay TERZİ, Akademik hem yazıcı, 
“Ana Sözü” gazetasının baş redaktoru 
Todur ZANET, Mihail ÇAKİRin kar-
daşı tarafından plemännii Viktor ÇA-
KİR, “Bucaan dalgasında” kolverimin 
eski öndercisi Mariya KORNİENKO, 
gagauz kompozitoru Dimitriy GAGA-
UZ, istorik Stepan BULGAR, Kişine-
vun özel bibliotekaların direktorları 
hem başkası.

Mihail ÇAKİR adına biblioteka 30-cu yıldönümünü kutladı
1992-ci yılın Canavar ayın (oktäbri) 4-dä Kişinevda açıldı Mihail ÇAKİR 

adına gagauz bibliotekası. Kovid salgının beterinä bu önemni datanın 30-cu 
yıldönümü vakıdında bakılmadı. Ama te şindi, Kasımın 24-dä, bu olaylan 
ilgili olarak bibliotekada bir kutlama sırası oldu.

GRT KİMDİR?
“Gagauziya Radio Televizionu” 

(GRT) var Gagauziya (Gagauz Yeri) 
avtonom-teritorial kurulmasının Cüm-
ne yayın kompaniyası. GRT dünnäädä 
tek olan yayın kuruluşu, angısının 
efirindä en çok gagauz dili öter.

GRT kendi redakțiya politika-
sını, reklamaylan komerțiya çalış-
kannıını erinä getirer Gagauziya 
(Gagauz Yeri) avtonom-teritorial ku-
rulmasının «Teleradio yayını için»/«О 
телерадиовещании»/ Zakonun 
temellerinä görä hem Moldova Res-
publikasının audiovizual uurunda baş-
ka norma aktlarına uygun olarak.

“Gagauziya Radio Televizionu” 
baş keezi var sözlär – “Halklan bilä bir 
yoldan gideriz”. Bu üzerä da GRT ça-
lışmasının uuru – çabukluu hem obyek-
tivlıı, aslılıı, tarafsız olmayı, söz ser-
bestliini hem plüralizmayı önä sürmäk 
prințiplarına dayanarak, üüsek uurda 
habercilik iç özünü, tele- hem radio 
programalarlan veb-materiallarını ha-
zırlayarak, kurarak hem yayınnayarak 
herbir boydan vatandaşların meraklıını 
çeşitli haberlerin kabledilmesinä kana-
at ettirmää.

Türlü janralarda yapılan televideni-
ye programaları hem radio kolverimne-
ri Gagauziya cümnesinin birleşmesinä, 
kaavileşmesinä hem ilerlemesinä, Av-
tonomiyada yaşayannarda, özelliklän 
gençlerdä, kulturaylan ruh paalılık-
ların dirilmesinä, vatan sevmesi duy-
gusu terbiedilmesinä, gagauz halkın 
istoriyasının, adetlerinin, kulturasının 
propagandasına, insan hakların erinä 

Resimcinin Mihail ARABACInın 
resim sergisinin açılışı programasını 
götürdü Komrat ATATÜRK bibliote-
kasının direktoru Vasilisa TANASOG-
LU, angısı kısadan açıkladı resimcinin 
biografiyasını hem yaratmak yolu-

nu da, geçip resimciyä soruş-cuvap 
bölümünä, ilerletti programayı. Bu 
soruşlara cuvap ederäk, Mihail ARA-
BACI annattı nicä resimci yolunu aldı, 
neredä üürendi hem şükür etti hepsinä, 
kim ona bu yolda yardımcı oldu.

Sora resimci için kendi sözlerini 
söledilär sergiyä gelän musaafirlär dä: 
resimci Dimitriy NOBAK (Ayoglu), 
yazıcı Todur ZANET, gagauz dilindä 
üürediciyka Vera ARAKELÄN, kultu-
ra zaametçiykası Valentina İVANEN-
KO, muzıkada üürediciyka Natalya 
STANȚOY, komuşuykası hem vraç 
Zinaida JEKOVA, resimci Grigo-
riy DEÇEV, komuşuykası Praskovya 

KUNÇEVA (Pometko), jurnalistka Va-
lentina KOROLÄK.

Açılış sırasının sonunda resimcinin 
eşi Elena Kirilovna hem oolunnan gelini 
hem da unuçkasınnan kutladılar Mihail 
ARABACIyı bu büük başarılarlan.

Serginin açılışının önündä Komrat 
muzıka şkolasının pedagogları hem 
üürencileri klasika muzıkasını hem 
türkülerini çaldılar.

65-ci yıldönümünä Mihail ARABACInın resim sergisi

Kasım ayında tamamnandı 15 yıl, nicä Gagauziya Halk Topluşu 2007-ci yılda kabletti «Закон о Радио и Телеви-
дении» Zakonunu, angısına görä “Gagauziya Teleradiosu” cümne kuruluşuna döndürüldü, angısının düzeninä görä 
büünkü GRT (“Gagauziya Radio Televizionu”) Cümne kompaniyası çalışêr. GRT saytında alınan bu kompaniya 
için kimi açıklamaları sezä deyni, paalı okuycularımız, büün tiparlëêrız.

15 yıl geeri “Gagauziya Teleradiosu” cümne kuruluşuna döndürüldü

getirilmesinä izmet etmektä çaarmakta 
bulunêrlar.

GRT’nın ayırı bir misiyası – Ga-
gauziyanın ortak identikasının, dil-
lerin hem kulturaların ilerlemesinin, 
özelliklän gagauz dilinin hem avto-
nomiya teritoriyasında yaşayan etni-
ka grupaların dillerinin kullanmasına 
hem ilerlemesinä izmet etmäk, hem 
da gagauzların moldovalı cümneyä 
integrațiyası uurunda moldovan/romın 
dilinin üürenmesinä yardımcı olmak.

Gagauziya teritoriyasında “Ga-
gauziya Radio Televizionu” Cümne 
yayın kompaniyasının kendi radiore-
leli stanțiyaları var. GRTnın tele- hem 
radio efirı kolaylıklan açık gagauzlu 
avtonomiyanın bütün teritoriyasında 
yaşayan insannara, hem da Moldova-
nın hem Ukrayinanın üülen tarafında 
bulunan kimi küülerinä hem kasabala-
rına. GRTnın televideniye signalını var 
nicä kabletmää dețimetra antenasının 
kolaylıınnan da.

TV kanalları: TV 56 – Caltay; TV 
49 – Çadır; TV 24 – Valkaneş; TV 47 
– Kıpçak; TV 29 – Baurçu; TV 33 – 
Çöşmä küüyü; TV 49 – Komrat.

GRTnın televideniye kanalı veriler 
moldovalı en büük telekomunikațiya 
kompaniyaların MOLDTELECOM 
(23-cü kanal) hem STARNET (32-ci 
kanal) yolunnan da hem TÜRKSAT 
(42 gradus) sputniindä dä.

Radio dalgaları: Komrat – 102.1 
FM; Çadır – 104.6 FM; Valkaneş – 
103.6 FM.

GRTnın İSTORİYASI
Gagauz radiosunun hem televide-

niyasının kurulmak istoriyası başlêêr 
geçän üzyılın 80-ci yıllarında. Gaga-
uz dilindä ilk programa oldu “Buca-
an dalgasında”, ani başladı çıkmaa 
“MSSR Gosteleradiosu”nun tele- hem 
radio efirindä 1986-cı yıldan beeri. O 
zamannar Komratta vardı radio rayon 
redakțiyası, ama o da sayılardı “MSSR 
Gosteleradiosu”nun.

1990-cı yılda Gagauziyada olan 
olaylar, yardımcı oldular o yılın Har-
man ayın (avgust) sonunda kurmaa 
Gagauz radiosunu, 1993-cü yılda da 
kuruldu “Gagauz dalgası” radiosu, ani 
2 yıl vardı. 1995-ci “Gagauz dalgası” 
aktarıldı “Moldova Teleradiosu” Dev-
let kompaniyasına. O vakıtlar radio salt 
Komrat rayonunda yaşayannara etişir-
di, ama Avtonomiya topraklarında ga-
gauzça “lafedän” tek bir radioydu.

Televideniyanın dedesiydi “Kom-
rat TV” studiyası, ani ilk programası-
nı verdi efirä uzak 1989-cu yılda, eni 
yıl kurantların ötmesi altında. 1990-cı 
yılların sonunda yapılan diiştirilmä 
proțesların sonuçlarına görä televideni-
ye oldu “Gagauz TV” regional televi-
deniyası. 2000-ci yılda da, Moldovada 
TİKA (Türk İşbirlii hem Koordinațiya 
Agenstvosu) Başkannıın para hem 
tehnika yardımınnan, açıldı radionun 
yaratmak birlii, neyin üzerinä “Gaga-
uziya Teleradiosu” Devlet kompani-
yasının içindä radio hem televideniye 
bir media-struktura olarak birleştirildi. 
Bu statustakı kompaniya 7 yıl işledi, 
nedän sora da, Gagauziya Halk Toplu-
şu tarafından 2007-ci yılda kabledilän 
«Закон о Радио и Телевидении» Za-

konuna görä cümne kuruluşuna dön-
dürüldü.

2016-cı yılın Baba Marta (mart) 
ayında Gagauziya Halk Topluşu kab-
leti «О телерадиовещании» Zakonu, 
angısının düzeninä görä “Gagauziya 
Radio Televizionu” Cümne kompani-
yası büünkü gündä çalışêr.

GRTnın ORTAKLARI
Türkiyenin TRT radio hem televi-

deniye kompaniyasınnan işbirlii için 
protokol çerçevesindä, 2018-ci yıldan 
beeri GRT Cümne Yayın Kompaniyası 
TÜRKSAT sputniindän tele- hem ra-
dio yayınnarını yapêr.

“Mas-Mediyada plüralizma-
yı ilerletmäk uurunda Proekt” 
çerçevesindä 2018-ci yılda kompa-
niyanın yakın yıllara ilerlemäk stra-
tegiyasının aktuallaşmasında Evropa 
Soveti GRTya her taraftan yardımcı 
oldu (2012-ci yılda bu strategiya hep 
Evropa Sovetin yardımınnan hazırlan-
dı). Hep bu proektın çerçevesindä bu 
sayt ta yapıldı.

GRT Cümne Kompaniyasının taa 
bir halklararası ortaa var – Franțiyadan 
IREX Europe kuruluşu. “Aktiv va-
tandaşlar olmakta gençlerä yardım” 
proektın çerçevesindä 2019-cu yıl-
da GRTnın temelindä 10 talantlı hem 
harțaklı genç kişiyä Media-şkolası ya-
pılacek. Proektın sonucu olacek şkola-
ya katılannarın tarafından birkaç genç-
lik programanın hazırlanması. Proekt 
verer kolayını zaametçilerimizin usta-
lık becerikliinin iiliştirilmesindä tre-
ning yapmaa.

2019-cu yılın başında GRT Kompa-
niyası katıldı Moldova Kinematografi-
yasının Milli Merkezinin proektına, 
angısı kolaylık verer milli kino yapma-
sına hem onun Gagauziya toprakların-
da propagandasına.

Kasımın 26-da Komrat ATATÜRK bibliotekasında açıldı büünkü gündä 
ayakta olan en büük gagauz resimcisisinin Mihail ARABACInın resim ser-
gisi, ani adalı resimcinin 65-ci yıldönümünä.

“Çancaaz” diplomatların cannarında can sıcaklıı yarattı

Gagauziya İspolkomun çalışmasın-
nan, Gagauziyanın Aydar küüyündän 
“Çancaaz” uşak ansamblisi, Gagau-
ziya Başkankası İrina VLAHlan ba-
rabar, Kşinevdakı Türkiye, Franțiya, 
Vengriya, Polşa, Germaniya, ABD, 
Gruziya, Bolgariya hem başka dev-
letlerin Büükelçiliklerindä, Evropa 
Birliin ofisindä hem Türk İşbirlii hem 

Kırım ayın içindä Gagauziyanın Aydar küüyündän “Çancaaz” uşak an-
samblisi, Kişinevda bulunan pek çok yabancı diplomatiya misiyalarına uu-
rayıp, orada gagauzların Survaylan hem Eski Eni Yıllan ilgili adetlerinnän 
sıraları gösterdilär hem gagauz türkülerini çaldılar.

Koordinaţiya Agenstvosunun (TİKA) 
ofisindä bulundular, orada gagauz-
ların Survaylan hem Eski Eni Yıllan 
ilgili adetlerinnän sıraları gösterdilär 
hem gagauz türkülerini çaldılar.

Adetä görä, Büükelçilär hem dip-
lomatiya misiyaların başları körpä 
artistlerä tatlılık, baaşışlar hem, belliki, 
ufak para verdilär.

Demää, ani bu sıra gözäldi – bu 
bişey dememää. Bu sıra gözelin göze-
lisiydi, çünkü uşak başçasının gagauz 
dilindä üüredici terbiediciykası Natal-
ya İlyiniçna KROYTORun  tarafından 
terbiedilän hem hazırlanan uşaklar ölä 
gözäl bir kutlama sırası hazırlamıştılar, 
ani onnara mayıllıktan sıraya gelän baş 
musaafirin hem zalda bulunan anala-
rın-bobaların hem uzak başçasının za-
ametçilerinin cannarı eriyärdi.

Başlayıp, ellerindä Gagazuiya 
Bayracıkları olarak, gagauz milli 
renklerindä rubalara giimni uşakların 
zala gözäl sıralı girişlerindän hem taa 
hep ölä gözäl çıkışlarından, uşaklar 

gagauzların mayıllı “Üç ayak” hem 
“Kadınca” oynnarını oynadılar, Todur 
ZANETin peetlerini okudular, Hoca 
Nastradinnän baalı fıkraların hem halk 
masallarınnan ilgili tearulu sțenkaları 
gösterdilär. Bir şüpesiz, yortulu sıra-
nın en tatlı şerbeti oldu o, açan uşaklar 
“Oglan” türküsünü çaldılar.

Sıranın sonunda yortuyu hazırla-
yannara hem zalda bulunannara da-

nıştı sıranın baş musaafiri yazıcı hem 
Akademik Todur ZANET, angısı kut-
ladı hem meteetti uşakları hem “Hoca 
Nastradin” uşak başçasının zaamet-
çilerini bölä gözelin gözelisi olan sı-
raylan, okudu kendi peetini hem ba-
aşladı uşak başçasına eni çıkan “Aya 
Mariya” kiyadını, peet toplumunu 
hem “Ana Sözü” gazetalarını. Uşaklar 
da baaşladılar Canabisinä kendi kıv-

Kırım ayın 16-da Komrat kasabasının “Hoca Nastradin” uşak başçasın-
da oldu pek gözäl bir sıra, ani baaşlanmıştı Gagauziyanın 28-ci yıldönümünä 
hem gagauz yazıcısı hem Akademii, “Ana Sözü” gazetasının baş redaktoru-
nan Todur ZANETlan buluşmaya.

Gagauziyanın 28-ci yıldönümünä karşı “Hoca
Nastradin” uşak başçasında gözelin gözelisi olan sıra

rak elceezlerinnän yapılan Gagauziya 
Bayraanı.

“Hoca Nastradin” uşak başçasının 
direktoru Veronika Födorovna KA-
ZAK da kendi sözündä şükür etti ga-
gauz yazıcızına hem analara-bobalara, 
ani saymadılar zaametlerini dä geldilär 
o günü uşak başçasına hem büük 
havezlän siirettilär sırayı hem pay ol-
dular uşaklardan.


